
BIOLOGIYA FANLARI 
 

UO’K 579.64  
INDIGOFERA ILDIZIDA TUGANAK BAKTERIYALAR HOSIL BO‘LISHIGA 

BAKTERIYA SHTAMMLARINING TA’SIRI 
G.A.Abdunazarova, stajyor tadqiqotchi, Jizzax davlat pedogogika universiteti, Jizzax 

S.T.Negmatova, q.x.f.d., k. i. x., Paxta seleksiyasi, urug‘chiligi va yetishtirish agrotexnologiyalari 
ilmiy-tadqiqot instituti, Toshkent 

 
Annotatsiya. Mazkur maqolada  Jizzax viloyatining o‘tloqi bo‘z tuproqlari sharoitida 

indigofera o‘simligi ildizida hosil bo‘lgan tuganak bakteriyalar soni va og‘irligiga bakteriya 
shtammlarining ijobiy ta’siri bayon qilingan bo‘lib, indigofera urug‘i Rizo №15 bakteriya 
shtammlari bilan inokulyatsiya qilib ekilganda o‘simlik ildizida hosil bo‘lgan tuganak bakteriyalar 
soni va og‘irligi yuqori bo‘lib, nazorat variantiga nisbatan 26 donagacha ko‘p va 0,572 g gacha ortiq 
bo‘lganligi keltirilgan. 

Kalit so‘zlar: Indigofera tinctoria, tuganak bakteriyalar, bakteriya shtammlari. 
Аннотация. В данной статье описано положительное влияние бактериальных 

штаммов на количество и массу индигоферы в корнях растения индигоферы в условиях 
луговых сероземов Джизакской области. Сообщается о количестве и массе клубеньков. 
бактерий, образующихся в корне растения при инокуляции, было выше, до 26 и до 0,572 г 
больше, чем в контрольном варианте. 

Ключевые слова: Индигофера красильная, почкующиеся бактерии, штаммы бактерий. 
Abstract. This article describes the positive effect of bacterial strains on the number and weight 

of budding bacteria formed in the roots of the indigofera plant in the conditions of the meadow gray 
soils of the Jizzakh region. It was reported that the number and weight of the nodule bacteria formed 
in the plant root when inoculated with strains was high, up to 26 more and up to 0.572 g more than 
the control variant. 

Key words: Indigofera tinctoria, legume bacteria, bacterial strains 
 
Kirish. Mamlakatimizda ro‘y berayotgan iqtisodiy islohotlar xalq xo‘jaligining barcha sohalari 

qatori qishloq xo‘jaligi taraqqiyoti uchun ham keng imkoniyatlar yaratdi. Ushbu  islohotlarni yanada 
chuqurlashtirishning eng muhim yo‘nalishi shu sohada mavjud imkoniyatlardan samarali 
foydalanishdir. Buning uchun avvalo, oziq-ovqat, yem-xashak bazasini kengaytirish, tuproq 
unumdorligini oshirish, ekinlar uchun maqbul sharoit yaratish, zamonaviy va resurstejamkor 
texnologiyalardan keng miqyosda foydalanishdir. 

Mamlakatimizda oziq-ovqat bazasini kengaytirish,  tuproqni himoyalovchi, unumdorligini 
oshiruvchi vositalardan imkon boricha o‘z vaqtida to‘liq foydalanishimiz zarur. Buning uchun 
qishloq xo‘jaligida ekin turlarini to‘g‘ri tanlash va joylashtirishga katta e’tibor berish kerak. Ana 
shunday ekin turlaridan biri-dukkakli ekinlar hisoblanadi. Shular orasida krotalariya, indigo, faseliya 
va lyupin kabi  o‘simliklar ham muhim ahamiyatga ega.  

Bu o‘simliklar kelgusida mamlakatimiz xalq xo‘jaligida, jumladan, tuproqning meliorativ 
holatini yaxshilashda, tuproqdagi tuz miqdorini kamaytirib, unumdorligini oshirishda, chorvachilik 
uchun ozuqa bazasini mustahkamlashda, tabiiy bo‘yoq ishlab chiqarishda muhim ahamiyatga ega 
bo‘lishi mumkin.  

Mamlakatimiz Prezidenti tomonidan 2019 yil 23 oktyabrdagi PF-5853-son “2020-2030 yillarda 
O‘zbekiston respublikasi qishloq xo‘jaligini rivojlantirish strategiyasini tasdiqlash to‘g‘risida”gi 
farmonining IV bobida qishloq xo‘jaligi ekinlaridan mo‘l va sifatli hosil olishning istiqbolli 
agrotexnologiyalarini ishlab chiqish, ularni modernizatsiya qilish, mahsulot ishlab chiqarish hajmini 
izchillik bilan ko‘paytirish, qishloq xo‘jalik ekinlarining tuproq unumdorligini saqlaydigan va 
oshiradigan qisqa navbatli almashlab ekish tizimlarini ishlab chiqishga  qaratilgan muhim vazifalar 
belgilab berilgan.  

Adabiyotlar sharhi. Hozirgi kunda degradatsiyaga uchragan tuproqlar maydoni yildan yilga 
kengayishi nafaqat tuproq unumdorligi pasayishiga balki qishloq xo‘jaligi ekinlari hosildorligining 
ham kamayishiga sabab bo‘lmoqda. Ushbu salbiy holatlarning oldini olishda almashlab ekish 
tizimlariga yangi noan’anaviy dukkakli ekinlar turlarini introduksiya qilish hamda yetishtirish 
agrotexnologiyalarini ishlab chiqish muhim dolzarb masalalardan biri hisoblanadi. 

Indigofera (Leguminosae) dukkakdoshlar oilasining uchinchi eng katta kapalakdoshlar 
oilachasiga mansub bo‘lib, Indigofera avlodini tashkil qiladi va deyarli 800 tur o‘simlikdan iborat. 

Annotatsiya. Ushbu tadqiqotda ayrim tetraploid gʻoza turlarining tuz stressiga chidamlilik 

xususiyatlari oʻrganildi. Tadqiqotlar davomida turli konsentratsiyalardagi NaCl va Na2SO4 

eritmalari taʼsiri ostidagi oʻsish koʻrsatkichlari, jumladan umumiy uzunlik, poya va ildiz uzunligi, 

hoʻl va quruq vazn kabi parametrlar asosida tuz stressiga chidamlilik xususiyati qiyosiy tahlil qlindi.  

Natijalarga koʻra, G. mustelinum turi tuz stressiga eng chidamli boʻlib, yuqori konsentratsiyalarda 

ham eng yaxshi natijalarni qayd etdi. Bundan tashqari, molekulyar filogenetik tahlillar orqali 

tanlangan genotiplar oʻrtasidagi genetik bogʻliqlik va polimorfizm yuzasidan maʼlumotlar taqdim 

etildi. Ushbu tadqiqot kelgusi tadqiqotlar va seleksiya dasturlari uchun zarur asoslar bilan 

taʼminlaydi va gʻoza genofondining diversifikatsiyasi va chidamliligini oshirishga qaratilgan yangi 

yondashuvlarni rivojlantirishga imkon yaratadi. 

Kalit soʻzlar: tuz stressi, Gossypium L., tuz stressiga chidamlilik indeksi, tuz stressidan 

zararlanish indeksi. 

Аннотация. В данном исследовании изучались свойства устойчивости к солевому 

стрессу у тетраплоидных видов хлопчатника. В ходе исследований проанализированы 

показатели роста растений, включая общую длину, длину стебля и корня, сырой и сухой вес, 

под воздействием NaCl и Na2SO4 в различных концентраций для оценки устойчивости к 

солевому стрессу. Результаты показали, что вид G. mustelinum обладает наивысшей 

устойчивостью. Кроме того, с помощью молекулярно-филогенетического анализа были 

представлены  данные о генетических связах и полиморфизме между выбранными 

генотипами. Это исследование обеспечивает необходимую основу для будущих 

исследовательских и селекционных программ, способствует разработке новых подходов, 

направленные на увеличение диверсификации и устойчивости генофонда хлопчатника.  

Ключевые слова: солевой стресс, Gossypium L., индекс солеустойчивости, индекс 

повреждения солью 

Abstract. This study investigates the salt stress tolerance characteristics of tetraploid cotton 

species. During the research, the impact of various concentrations of NaCl and Na2SO4 solutions on 

plant growth indicators, including total length, stem and root lengths, as well as wet and dry weights, 

was analyzed to evaluate salt stress tolerance. The results indicated that the G. mustelinum species 

exhibited the highest tolerance. Additionally, molecular phylogenetic analysis provided data on 

genetic relationship and polymorphism among the selected genotypes. This research provides 

essential foundations for future studies and breeding programs, facilitating the development of new 

approaches aimed at enhansing the diversification and resistance of the cotton germplasm. 

Key words: salt stress, Gossypium L., salt tolerance index, salt damage index 

 

 Gʻoʻzaning normal oʻsishi va rivojlanishi hamda hosildorligini cheklovchi abiotik omillardan 

biri tuproqning shoʻrlanishidir. Tuproqning shoʻrlanishi butun sayyorada doimiy yechim choralarini 

ishlab chiqishni talab etadigan global muammolardan biri boʻlib qolmoqda [20]. Chunki, dunyo 

boʻylab shoʻrlangan maydonlar miqdori yildan-yilga ortib bormoqda. 20-25 yildan soʻng jami ekin 

maydonlarining 50% i shoʻrlangan hududlarga aylanishi mumkinligi taxmin qilinmoqda. 

Sugʻoriladigan ekin maydonlarining esa allaqachon 50%i tuz stressi taʼsiri ostida ekanligi ilmiy 

nashrlarda eʼlon qilingan. Insoniyat qishloq xoʻjaligi yerlaridan foydalanishning tartib-qoidalariga 

rioya qilmas ekan, bu raqamlar ortib boraveradi. Qishloq xoʻjaligida foydalanishga yaroqli yerlar 

maydonining qisqarishi bilan birga, dunyo aholisi sonining ortib borayotganligi bu muammoni 

yanada keskinlashtiradi [4]. Bunday sharoitda gʻoʻzadan olinadigan mahsulotlarga boʻlgan talabni 

yetarli darajada taʼminlash uchun, olimlar shoʻrlangan tuproqlarda ham oʻsib, yuqori samaradorlikka 

erisha oladigan nav va genotiplarni yaratishlari zarur [33]. Bunda Gossypium L. turkumining yovvoyi 

tur va shakllarida mavjud boʻlgan chidamlilik xususiyatlaridan madaniy gʻoʻza genofondini 

boyitishda foydalanish samarali natijaga olib kelishi mumkin [17, 35]. Chunki, uzoq davom etgan 

evolutsion jarayonda tabiiy tanlanish tufayli bu yovvoyi turlarda turli stress omillariga, jumladan, 

shoʻrlanishga nisbatan ham chidamlilik mexanizmlari shakllangan.  

Sayyoramiz florasining ortiqcha tuz miqdoriga javob reaksiyasi turlicha va juda keng 

oʻzgaruvchanlikka ega. Atriplex halimus (17-23 dS/m), Mesembryanthemum crystalinum (29-35 

dS/m) va Suaeda maritima (11-23 dS/m) kabi baʼzi galofit oʻsimliklar juda kuchli shoʻrlangan 

muhitda ham oʻsa oladi [3, 13, 32]. Solanum lycopersicum, Persea Americana, Oryza sativa kabi 

glikofit oʻsimliklar esa juda past konsentratsiyadagi shoʻrlanish taʼsiriga ham bardosh bera olmaydi 

[14, 5, 16]. Umuman olganda dunyo florasining 99% glikofit oʻsimliklar hisoblanadi (ECe < 4 dS m 

-1 , taxminan 40 mM NaCl) [9].  

Gʻoʻza – shoʻrlanishga oʻrtacha chidamli oʻsimliklar qatoriga kirsada, tuproqdagi ortiqcha 

shoʻrlanish uning oʻsishi, hosildorligi va tola sifatiga salbiy taʼsir koʻrsatadi. Bir qator 

tadqiqotchilarning fikricha gʻoʻza ontogenezining unib chiqish va erta koʻchat bosqichlari keyingi 

bosqichlarga qaraganda tuz stressiga koʻproq sezgir hisoblanadi [31, 27] . Tuzli stress unuvchanlik 

foizini pasaytirib, unib chiqish vaqtini kechiktiradi [19], ikkilamchi ildizlar hosil boʻlishini cheklab, 

ildiz uzunligini qisqartiradi. Gullash fazasining kechikishi, koʻsaklarning kam hosil boʻlishi va 

toʻkilishi hamda chigit ogʻirligining pasayishi kabi holatlar kuzatiladi. Bunday holatlar esa 

pirovardida oʻsimlikning umumiy hosildorligiga salbiy taʼsir koʻrsatadi [18, 30]. 

Gʻoʻzaning tuz stressi taʼsiriga moslashishi osmotik muvozanatsizlik va ion toksikligini keltirib 

chiqaruvchi ortiqcha Na+ ionlarini vakuolada jamgʻarish, ildiz orqali Na+ ionlari soʻrilishini 

kamaytirish hamda ildiz hujayralari yordamida Na+ ionlarini tashqi muhitga chiqarish orqali 

taʼminlanadi [30]. Hujayra turgorligini saqlash va suv qabul qilish gradiyentini saqlab turish, 

membrana va turli hujayra oqsillari tuzlarning denaturatsion taʼsiridan saqlanishini taʼminlash uchun 

osmoprotektor vazifasini bajaruvchi glitsin betain, prolin, poliollar, poliaminlar kabi moddalar 

jamgʻarilishi ham tuz stressining salbiy taʼsirini yengillashtiradi [15, 22, 26]. Shoʻrlanish tufayli 

hujayrada paydo boʻladigan superoksid, vodorod peroksid reaktiv kislorod turlarini (ROS) 

neytrallash uchun superoksid dimutaza, katalaza, peroksidaza kabi fermentlarning ishlab chiqarilishi 

bir necha marta ortadi.  

Tuz stressiga chidamlilik murakkab xususiyat boʻlganligi tufayli, chidamlilikning genetik 

asoslarini tushunishda QTL (Quantative trait locus – miqdoriy belgi lokusi) tadqiqotlari muhim 

ahamiyatga ega [30]. Bu yoʻnalishda ham bir qator muvaffaqiyatli izlanishlar amalga oshirilgan. 

Jumladan, Oluoch va boshq. (2016) tomonidan G.hirsutum va G.tomentosum F2:3 avlod 

populyatsiyasida SSR  (Simple sequence repeat – oddiy takrorlanuvchi ketma-ketliklar) markerlar 

yordamida 8 ta xromosoma boʻylab tarqalgan 11 ta QTL identifikatsiya qilindi [23]. Guo va boshq. 

(2022) esa RIL (rekombinant inbred liniya) (G.hirsutum) populyatsiyasida 2859 ta SSR va SNP 

(Single nucleotide polimorphism – yagona nukleotid polimorfizmi) markerlar asosida 127 ta QTL ni 

aniqlashdi [11]. Bu olimlar tomonidan 2021-yilda ham tuz stressi va normal sharoitda tolaning turli 

xususiyatlari bilan bogʻliq 159 ta QTL lar identifikatsiya qilingan edi [10]. Diouf va boshq. (2017) 

tomonidan G.hirsutum ga oid F2:3 duragaylarida 5 ta izchil QTL larni,  Abdulrahiim va boshq. (2021) 

tomonidan esa togʻli paxta duragaylarida GWAS (Genom wide association studies – genom boʻyicha 

assotsiatsiya tadqiqotlari) yordamida tuz stressiga chidamlilik bilan bogʻliq 15 ta, qurgʻoqchilik bilan 

bogʻliq 11 ta QTL lar aniqlandi [2]. 

Gʻoʻzada tuzga chidamlilikni oʻrganishga oid koʻplab tadqiqotlar unib chiqish va nihol 

bosqichida, laboratoriya sharoitida amalga oshirilgan. Higbie va boshq. (2010) G.hirsutum turiga oid 

5 ta, G.barbadese turiga  oid 1 ta navda laborotoriya sharoitida tuz stressining taʼsirini oʻrganib, 

oʻsimlik balandligining qisqarishi gʻoʻzaning tuzga chidamliligini baholash uchun oddiy, oson, 

sezgir, buzilmaydigan mezon ekanligini eʼlon qilishdi [12]. Munawar va boshq. (2021) 22 xil gʻoʻza 

genotiplarini tuz stressi taʼsiri ostida morfologik va fiziologik belgilarining oʻzgaruvchanligiga koʻra, 

NIAB-135, NIAB-512, FH-152 navlarini shoʻrlanishga chidamlilikni oshirishga qaratilgan seleksiya 

dasturlarida foydalanishga tavsiya etishdi [21]. Zafar va boshq. (2024) 24 ta gʻoʻza genotiplarida 

agrofiziologik va biokimyoviy koʻrsatkichlarni tahlil qilib, ERF (Ethylene response factors – etilenga 

javob beruvchi omillar) genlarining gʻoʻzada tuzga chidamlilikni taʼminlashdagi ishtirokini 

isbotlashdi [33].  

Umuman bir qator olimlarning fikriga koʻra, oʻsimlikning balandligi, ildiz uzunligi, poya 

uzunligi, yangi ildiz va poya vazni, quruq ildiz va poya vazni kabi belgi-xususiyatlar tuzga 

chidamlilik uchun tanlov mezonlari sifatida ishlatiladi [7, 25, 28]. Ushbu tadqiqotda ham yuqorida 

keltirilgan belgilar asosida ayrim tetraploid gʻoʻza turlarida tuz stressiga chidamlilik xususiyati 

oʻrganildi. 

Tadqiqot obyekti va foydalanilgan usullar. 

Tadqiqot ishlari Genetika va oʻsimliklar eksperimental biologiyasi instituti “Gʻoʻzaning 

eksperimental poliploidiyasi va filogeniyasi” laboratoriyasida amalga oshirildi. 

Tadqiqot obʼekti. Tadqiqotda “Gʻoʻza genofondi” noyob obyʼekti” Gossypium L. turkumi 

kolleksiyasida saqlanayotgan Gossypium mustelinum Miers ex Watt, Gossypium barbadense L. 

turichi xilma-xilligi ssp. ruderale f. parnat, ssp. ruderale f. pisco, ssp. vitifolium f. brasiliense va 

Gossypium darwinii Watt tetraploid tur va shakllaridan foydalanildi. 

Tajriba dizayni va maʼlumotlarni toʻplash. Tadqiqot namunalarining urugʻi “Gʻoʻza 

genofondi” noyob obyekti” kolleksiyasidan olingan. Chigitlar KMnO4 eritmasida sterillandi va 

distillangan suvda yuvilib, 90 mm diametrli Petri idishlariga joylashtirilib, 24 soat davomida +33°C 

termostatda undirildi. Sogʻlom ungan chigitlar 2 soat davomida +220° C da sterillangan qum va 

biogumus (1:1) aralashmasiga ekildi. Yosh koʻchatlarda chinbarg paydo boʻlgandan soʻng 15 kun 

davomida 2 xil holatda NaCl va Na2SO4 ning turli konsentratsiyali eritmalari bilan sugʻorildi. Birinchi 

holatda NaCl ning 100, 150 va 200 mM li eritmalaridan foydalanildi. Ikkinchi holatda esa NaCl va 

Na2SO4 eritmalari konsentratsiyasi asta-sekin oshirib borildi, yaʼni 50 mM dan boshlab har 24 soatda 

konsentratsiya 25 mM dan koʻtarilib, 250 mM li yakuniy konsentratsiyaga yetkazildi. Nazorat 

oʻsimliklari distillangan suv bilan sugʻorildi. Oʻsimlik namunalari yigʻib olinishi bilanoq hoʻl vazn, 

ildiz uzunligi va poya uzunligi kabi koʻrsatkichlar qayd etildi, quruq vazn belgisi esa 48 soat 

davomida 80°C li pechda quritilgandan soʻng aniqlangan. Tadqiqot yakunida oʻsimliklar oʻstirilgan 

tuproq namunalarida har bir namuna va har bir konsentratsiya uchun EC (electral conductivity) – 

elektr oʻtkazuvchanlik, pH va shoʻrlanish foizi kabi parametrlar aniqlandi. 

Genom DNK ajratish, PZR va gel-elektroforez tahlili. Oʻsimliklardan genom DNK ajratishda 

Paterson va boshq. (1993) tomonidan tavsiya etilgan usuldan foydalanildi [24]. Polimeraza zanjir 

reaksiyasi (PZR) tahlillari markerlari yordamida, T100 Thermal Cycler (BIO-RAD, Singapur) 

uskunasida amalga oshirildi. Gel-elektroforez usuli Zhang va boshq. (2002) tavsiyasiga muvofiq 

2,5% li agaroza gelida oʻtkazildi [34]. Gel-elektroforez natijalari GeldocGo imaging system (BIO-

RAD, Singapur) uskunasida fotohujjatlashtirildi. GelAnalyzer 19.1 dasturidan foydalanilib, standart 

oʻlchamdagi molekulyar ogʻirlik markeriga (HyperLadder 50 bp.) taqqoslangan holda PZR 

amplikonlarning molekulyar ogʻirligi aniqlandi. 

Filogenetik tahlillarni amalga oshirish uchun NCSS va MEGA 11 dasturlaridan foydalanildi. 

Tuz stressiga chidamlilikni baholash. Tuzga chidamlilikni baholash Chen va boshq. (2012) 

koʻra, MFV (Membership function value – aʼzolik funksiyasi qiymati) qiymatini aniqlash orqali 

amalga oshirilgan [6]. Bu qiymat esa STI (salt tolerance index – tuz stressiga chidamlilik indeksi) 

yordamida, quyidagi formula asosida hisoblangan:  

Xi = (X — Xmin) / (Xmax - Xmin) * 100  

STI = STP/CP  

bu yerda STP – stress ostidagi oʻsimlik, CP – nazoratdagi oʻsimlik 

SDI — (Salt damage index — tuz stressidan zararlanish indeksi) esa Wu va boshq. koʻra hisoblangan 

[36]:  

SDI = 1 — STI 

Olingan natijalar va uning tahlili.  Tadqiqotlar davomida tuz stressining gʻoʻza tetraploid 

turlariga taʼsirini oʻrganish maqsadida oʻsimlikning umumiy uzunligi, poya uzunligi, ildiz uzunligi, 

umumiy hoʻl vazn, ildizning hoʻl vazni, bargning hoʻl vazni, umumiy quruq vazn, ildizning quruq 

vazni, bargning quruq vazni kabi 9 xil parametrlar tahlil qilindi (2-rasm).  

Oʻsimlikning umumiy uzunligi. Tuz stressi taʼsirida oʻsimlikning umumiy uzunligi belgisining 

oʻzgarishi oʻrganilganda, G.mustelinum turida tuzga chidamlilik indeksi — STI qiymati 100 mM da 

0,93, 150 mM da 0,89, 200 mM da 0,88 ni qayd etgan holda, MFV qiymati 0,88 ni tashkil etdi. 

G.darwinii da esa STI qiymati 100, 150, 200 mM da mos ravishda 0,76, 0,76, 0,75 boʻlib, MFV 

qiymati 0,76 ekanligi qayd etildi. G.barbadense L. tur ichi xilma-xilligi vakillarida ssp. ruderale 

f.parnat da (f.parnat) STI qiymati 0,76, 0,71, 0,63, MFV qiymati 0,70, ssp. ruderale f.pisco da 

(f.pisco)STI qiymati 0,80, 0,71, 0,67, MFV qiymati 0,73,  va ssp. vitifolium f.brasiliense da 0,87, 

0,78, 0,45, MFV qiymati 0,65 ekanligi qayd etildi.  

 

 

 

 
1 — rasm. 1-G.mustelinum; 2-G.darwinii; 3-ssp. ruderale f.parnat; 4-ssp ruderale f. pisco; 5-ssp. vitifolium f. 

brasiliense; 6-An-boyovut 

Nazorat sifatida foydalanilgan An-boyovut-2 navida esa STI 0,77, 0,74, 0,67 ni, MFV qiymati 

esa 0,72 ni tashkil etdi. Oʻsimlik balandligi belgisiga koʻra G.mustelinum turida nazoratga nisbatan 

eng kam oʻzgarishga ega boʻlib, standart navdan ham yaxshi natijani namoyon etdi. 

Poya uzunligi. Poya uzunligi belgisining oʻzgarishiga NaCl ning past konsentratsiyasi (100 

mM) G.mustelinum va f.brasiliense da kuchli taʼsir etmagan boʻlsada (STI – 0,9 va 0,89), G.darwinii, 

ssp. ruderale f.parnat va f.pisco da tuzning 100 mM li eritmasida ham poya uzunligi nazoratga 

nisbatan sezilarli darajada oʻzgardi (STI – 0,67, 0,64, 0,56).   150 va 200 mM li eritmalar taʼsirida 

esa G.mustelinum turidan tashqari barcha namunalarda (nazorat navda ham) nazoratga nisbatan belgi 

qiymati ancha pasayib, MFV mos ravishda G.mustelinum turi uchun 0,87, G.darwinii turi uchun 0,64, 

f.parnat da 0,59, f.pisco da 0,53, f.brasiliense da 0,68 ekanligi aniqlandi. Ildiz uzunligi. Ildiz uzunligi 

belgisiga tuz stressining taʼsiri oʻrganilganda, ayrim namunalarda ildizning uzunligi nazoratga 

nisbatan yuqoriroq ekanligi qayd etildi. Xususan, G.darwinii turida 150 mM li eritma uchun STI 

qiymati 1,0 ga teng boʻlgan boʻlsa, f.pisco da uchchala konsentratsiyada ham STI qiymati 1,0 dan 

yuqori boʻldi.STI ning eng past qiymati 0,45 natija bilan f.brasiliense da (200 mM) kuzatildi. MFV 

qiymati esa G.mustelinum va G.darwinii turlarida bir xil 0,91, f.parnat da 0,83, f.pisco da 1,17, 

f.brasilinese turichi shakllarida 0,73 boʻlib, f.brasiliense dan tashqari qolgan 4 ta namunada nazorat 

navdan (0,77) yuqori koʻrsatkichni namoyon etdi.  

Hoʻl vazn. Tuz stressi oʻsimlikning umumiy hoʻl vazni belgisining oʻzgarishiga sezilarli taʼsir 

koʻrsatdi. Ayniqsa tuzning yuqori konsentratsiyasi (200 mM) taʼsirida f.brasiliense da STI qiymati 

0,34 gacha  kamaydi. Namunalar orasidagi eng yaxshi natija G.mustelinum turida qayd etildi (STI 

0,70). Ildizning hoʻl vazni belgisiga koʻra MFV qiymati G.mustelinum turida 0,89, G.darwinii turida 

0,33, f.parnat da 0,44, f.pisco da 0,64, f.brasiliense da 0,52 ni tashkil etgan boʻlsa, bargning hoʻl 

vazni belgisi boʻyicha esa MFV qiymati mos ketma-ketlikda 0,72, 0,35, 0,42, 0,69, 0,55 ga teng 

boʻldi. Hoʻl vazni koʻrsatkichlariga koʻra ham G.mustelinum turi barcha namunalar va nazorat navga 

nisbatan yuqori natijani namoyon etdi.  

Quruq vazn. Ildizning quruq vazni belgisi ayrim namunalarda tuz stressi taʼsirida nazoratdagiga 

nisbatan ijobiy natijani namoyon qildi. Xususan, G.mustelinum turida STI qiymati 100 mM da 0,85 

ga teng boʻlgan boʻlsa, 150 va 200 mM da 1,0 ga teng boʻldi. Xuddi shunday natija f.parnat va nazorat 

navda ham qayd etildi. f.parnat da 100 mM da STI qiymati 0,6 150 mM da esa 0,9 ga,  An-boyovut-

2 navida 150 mM da 0,65, 200 mM da esa 0,70 ga teng boʻldi. 

Bargning quruq vazni belgisi tahliliga koʻra esa f.pisco va f.parnat dan tashqari barcha 

namunalarda tuz konsentratsiyasi ortishi bilan STI qiymati barqaror pasayib borganligi kuzatildi. 

Umuman quruq vazn belgisi boʻyicha ham G.mustelinum turida MFV qiymati barcha 

namunalarnikidan yuqori boʻlganligi kuzatildi (0,85). 

2-rasm. 1-G.mustelinum; 2-G.darwinii; 3-ssp. ruderale f.parnat; 4-ssp ruderale f. pisco; 5-ssp. vitifolium f. 

brasiliense; 6-An-boyovut-2 

Tadqiqotlar davomida tuz stressi taʼsiri ostida oʻrganilgan 9 ta belgi boʻyicha chidamlilikni 

baholash oʻrtacha MFV qiymatini aniqlash orqali amalga oshirildi. Barcha belgilar boʻyicha oʻrtacha 

MFV qiymati G.mustelinum turida 0,84, G.darwinii turida 0,54, f.parnat da 0,57, f.pisco da 0,67, 

f.brasiliense da 0,56, nazorat sifatida olingan An-boyovut-2 navida 0,61 ga teng boʻlib, oʻrganilgan 

namunalar orasida tuz stressiga eng chidamli tur sifatida G.mustelinum turi qayd etildi (1 — jadval). 

NaCl va Na2SO4. Tadqiqotlar davomida sulfatli va xlorli shoʻrlanishning oʻsimliklarga taʼsirini 

oʻrganish maqsadida NaCl bilan birgalikda Na2SO4 tuzi eritmasidan ham foydalanilib, 9 xil belgi 

boʻyicha qiyosiy tahlillar amalga oshirildi (tuz konsentratsiyasi asta-sekin oshirib borilgan) (3-rasm).  

G.mustelinum turi nihollariga tuz stressining taʼsiri oʻrganilganda, faqat 2 ta belgi boʻyicha tuz 

stressidan zararlanish indeksi – SDI NaCl ga nisbatan Na2SO4 taʼsirida yuqori boʻldi, yaʼni umumiy 

hoʻl vazn belgisiga koʻra, SDI qiymati NaCl da 0,23, Na2SO4 da 0,40, bargning hoʻl vazni belgisiga 

koʻra, NaCl da 0,24, Na2SO4 da 0,47 ga, barcha belgilar boʻyicha oʻrtacha STI qiymati esa NaCl 

taʼsirida 0,78, Na2SO4 taʼsirida 0,84 ga teng boʻldi. 

G.darwinii turida esa oʻrganilgan 9 ta belgidan 6 tasida SDI qiymati NaCl ga nisbatan Na2SO4 

taʼsirida yuqori ekanligi qayd etildi: poya uzunligi NaCl da 0,29, Na2SO4 da 0,44; umumiy hoʻl vazn 

NaCl da 0,37, Na2SO4 da 0,72; bargning hoʻl vazni NaCl da 0,34, Na2SO4 da 0,74; umumiy quruq 

vazni NaCl da 0,29, Na2SO4 da 0,60; bargning quruq vazni NaCl da 0,21, Na2SO4 da 0,62. Oʻrtacha 

STI qiymati esa xlorli shoʻrlanish uchun 0,80 va sulfatli shoʻrlanish uchun 0,66 ekanligi aniqlandi.  

f.parnat da ham umumiy 9 ta belgidan 6 tasida SDI qiymati Na2SO4 li eritma taʼsir ettirilgan 

nihollarda yuqori boʻldi.Bunda oʻsimlikning umumiy uzunligi belgisi uchun SDI qiymati NaCl da 

0,29, Na2SO4 da 0,31, ildiz uzunligi uchun NaCl da 0,0, Na2SO4 0,22, ildizning hoʻl vazni uchun NaCl 

da 0,59, Na2SO4 0,71, umumiy quruq vazn uchun NaCl da 0,38, Na2SO4 da 0,45, ildizning va bargning 

quruq vazni uchun mos ketma-ketlikda NaCl da 0,25 va 0,50, Na2SO4 0,58 va 0,52 ekanligi qayd 

etildi. Oʻrtacha chidamlilik indeksi esa xlorli eritma uchun 0,63, sulfatli eritma uchun 0,57 ga teng 

boʻldi. 
1 — jadval 

Tadqiqot namunalarining MFV (Membership Function Value) – aʼzolik funksiyasi qiymati koʻrsatkichlari 

1 G.mustelinum 0,9 0,8 7 0,91 0,77 0,89 0,72 0,85 0,95 0,74 0,84 

2 G.darwinii 0,76 0,64 0,9 0,59 0,33 0,35 0,47 0,39 0,45 0,54 

3 

ssp.ruderale 
f. parnat 0,7 0,59 0,83 0,47 0,44 0,42 0,57 0,66 0,52 0,57 

4 

ssp.ruderale 

f. pisco 0.73 0,53 1,17 0,65 0,64 0,69 0,64 0,51 0,52 0.67 

5 

ssp. 
vitifolium f. 

brasiliense 0,65 0,68 0,73 0,56 0,52 0,55 0,45 0,33 0,54 0,56 

6 

An-boyovut-

2 0,73 0,7 0,78 0,51 0,5 0,47 0,63 0,71 0,5 0,61 

f.pisco da faqat ildizning ho‘l vazni belgisiga ko‘ra zararlanish indeksi qiymati Na2SO4 li eritma 

ta’sirida yuqori bo‘lgan bo‘lsa, f.brasiliense da  umumiy quruq vazn va ildizning quruq vazni belgilari 

bo‘yicha SDI qiymati xlorli sho‘rlanishga (0,25 va 0,24) nisbatan sulfatli sho‘rlanishda (0,28 va 

0,50)yuqoriroq ekanligi aniqlandi. Andoza nav sifatida olingan An-boyovut navida esa jami 4 ta belgi 

bo‘yicha zararlanish indeksi qiymati Na2SO4 eritma ta’sirida o‘stirilgan nihollarda yuqori bo‘lgan 

bo‘lsada, o‘rtacha chidamlilik indeksi ikkala eritma uchun bir xil 0,68 ga teng bo‘ldi. O’rganilgan 

namunalar orasidan faqat uchtasida ya’ni G.darwinii, f.parnat va f.brasiliense tur va shakllarida tuz 

stressiga chidamlilik indeksi NaCl ga nisbatan Na2SO4 li eritma ta’sirida pastroq qiymatga ega bo’ldi.  

3 — rasm. 1-G.mustelinum; 2-G.darwinii; 3-ssp. ruderale f.parnat; 4-ssp ruderale f. pisco; 5-ssp. vitifolium f. 

brasiliense; 6-An-boyovut 
2 — jadval 

 Tadqiqot namunalarining STI (salt tolerance index) – tuz stressiga chidamlilik indeksi koʻrsatkichlari 

1 G.mustelinum 
NaCl 0,86 0,89 0,82 0,76 0,68 0,76 0,81 0,65 0,81 0,78 

Na2SO4 0,89 1,00 0,79 0,61 0,78 0,53 0,93 1,25 0,82 0,84 

2 G.darwinii 
NaCl 0,85 0,92 0,81 0,63 0,41 0,66 0,72 1,42 0,79 0,8 

Na2SO4 0,81 1,50 0,56 0,28 0,22 0,26 0,41 1,53 0,37 0,66 

3 
ssp. ruderale 

f. parnat 

NaCl 0,81 1,10 0,57 0,46 0,41 0,38 0,62 0,75 0,54 0,63 

Na2SO4 0,79 0,78 0,83 0,5 0,29 0,46 0,55 0,42 0,48 0,57 

4 
ssp. ruderale 

f. pisco 

NaCl 0,56 0,99 0,32 0,39 0,52 0,35 0,43 0,37 0,27 0,47 

Na2SO4 0,67 1,07 0,44 0,43 0,35 0,46 0,64 0,63 0,52 0,54 

5 

ssp. 

vitifolium f. 

brasiliense 

NaCl 0,79 0,99 0,63 0,49 0,47 0,47 0,76 0,76 0,29 0,93 

Na2SO4 0,84 0,99 0,72 0,61 0,62 0,61 0,72 0,51 0,76 0,65 

6 
An-boyovut-

2 

NaCl 0,83 0,94 0,74 0,51 0,54 0,46 0,7 0,79 0,59 0,68 

Na2SO4 0,79 0,68 0,91 0,62 0,12 0,68 0,8 0,54 0,84 0,68 

Molekulyar filogenetik tahlillar. Tadqiqotlar davomida tanlangan genotiplar oʻrtasidagi 

genetik polimorfizmni oʻrganish maqsadida jami 250 juft SSR praymerlar asosida PZR tahlillari ham 

amalga oshirildi. PZR tahlillari natijasiga koʻra, foydalanilgan mikrosatellitlarning 76 tasi polimorf, 

148 tasi monomorf ekanligi aniqlandi. 26 ta marker bilan esa amplifikatsiya kuzatilmadi. 

Foydalanilgan mikrosatilletlarning 80 tasi tuz stressiga chidamlilik bilan genetik bogʻlangan 

markerlar boʻlib, ularning 20 tasi namunalar orasidagi genetik polimorfizmni namoyon qildi (3-

jadval). Shuningdek, PZR tahlillari yordamida olingan natijalar asosida namunalar oʻrtasidagi oʻzaro 

filogenetik munosabatlarga oydinlik kiritish uchun 2 xil filogenetik shajara darxti tuzildi. Birinchi 

shajara (4 – “a” rasm) jami polimorf markerlar asosida, ikkinchi shajara (4 – “b” rasm) esa faqat tuz 

stressiga chidamlilik bilan bogʻlangan polimorf markerlar asosida tuzilgan.  

  
                                a                                                             b           
4-rasm. Tadqiqot namunalarining oʻzaro filogenetik munosabatlarini tasvirlovchi dendrogramma 

Jami polimorf markerlar asosida tuzilgan dendrogrammaga koʻra, G.mustelinum turi qolgan 

toʻrtala namunadan evolyutsion jihatdan eng uzoq ekanligini koʻrish mumkin. G.darwinii va f.pisco 

esa umumiy guruhchadan oʻrin olib, ularning oʻrtasidagi genetik masofa 0,13 birlikni, f. pisco va 

f.parnat oʻrtasidagi genetik masofa 0,19 birlikni hamda f.parnat  va f.brasiliense oʻrtasidagi genetik 

masofa 0.22 birlikni tashkil etdi. 

Tuz stressi belgisi boʻyicha polimorf markerlar asosida tuzilgan dendrogrammada ham 

G.darwinii va f.pisco umumiy guruhchada 0,10 birlik genetik masofada joylashdi. Bu shuni 

anglatadiki, ushbu turlar oʻzaro yaqin va umumiy ajdoddan divergensiyasi ham qolgan namunalarga 

nisbatan yaqin boʻlgan. G.mustelinum esa yuqoridagi ikki tur bilan 0,23 birlik genetik masofada 

joylashgan, bu esa uni biroz uzoqroq evolyutsion yoʻlda turganini koʻrsatadi. f.parnat va f.brasiliense 

oʻzaro yaqin boʻlib, ularning genetik masofasi 0.15 birlikni tashkil etadi. Shajara boʻyicha ikkita 

guruh (G.darwinii — f.pisco – G.mustelinum va f.parnat — f.brasiliense) oʻrtasidagi genetik masofa 

0,38 birlikni tashkil etadi. 

Bu ikki shajarani tahlil qilish orqali, turli markerlar asosidagi genetik tahlillar turli natijalarni 

berishi mumkinligi kuzatildi. Tuz stressiga chidamlilikka bogʻliq markerlar asosidagi tahlillar, aynan 

bu xususiyatga bogʻliq genetik bogʻliqlikni aniqroq koʻrsatadi. Shu bilan birga, jami polimorf 

markerlar asosidagi tahlil esa, turlar oʻrtasidagi umumiy genetik xilma-xillikni toʻliqroq aks ettiradi. 
3-jadval 

Tuz stressiga chidamlilik belgisi bilan genetik bogʻlangan polimorf SSR markerlar  

T/r 
SSR marker 

nomi 
Allel oʻlchami Xromosoma PIC Adabiyot 

1 NAU2300 210, 285 A13 0,68 Du va boshq. 2016 

2 NAU7049 
270, 295, 390, 410, 

465, 475  
A01 0,04 Du va boshq. 2016 

3 BNL1694 240, 245, 260  D07 0,28 Du va boshq. 2016 

4 BNL3792 215, 220, 225, 475 A08 0,64 Du va boshq. 2016 

5 JESPR204 115, 130  A13 0,32 Du va boshq. 2016 

6 NAU1151 160, 210 A12 0,48 Du va boshq. 2016 

7 TMB0283 180, 185, 190 A01 0,76 Abdelraheem va boshq. (2018) 

8 DPL0862 195, 205, 210 A08 0,28 Abdelraheem va boshq. (2018) 

9 COT064 205, 220, 235, 260 A02 0,24 Abdelraheem va boshq. (2018) 

10 DPL0457 145, 160, 170, 220 A08 0,72 Abdelraheem va boshq. (2018) 

11 NAU3986 150, 160 D09 0,8 Du va boshq. 2016 

12 JESPR208 70, 80, 95, 105 D09 0,2 Du va boshq. 2016 

13 NAU1008 210, 230, 250 D07 0,24 Oluoch va boshq. 2016 

14 NAU5138 165, 175 D08 0,6 Oluoch va boshq. 2016 

15 HAU2866 180, 215, 290 D04 0,44 Oluoch va boshq. 2016 

16 TMB0555 310, 320, 350 D08 0,88 Oluoch va boshq. 2016 

17 NAU2995 170, 185, 200  A07 0,01 Du va boshq. 2016 

18 NAU2173 210, 250 D02 0,6 Du va boshq. 2016 

19 NAU2508 140, 150, 160 A10 0,24 Du va boshq. 2016 

20 TMB0119 200, 210, 240, 250 A01 0,52 Du va boshq. 2016 

Xulosa. Ushbu tadqiqot tetraploid gʻoʻza turlarida tuz stressi taʼsirini baholash maqsadida olib 

borilgan tahlillar natijalarini oʻz ichiga qamrab oladi. Tadqiqot natijalari quyidagi asosiy xulosalarni 

qayd etdi: 

- G.mustelinum turi barcha tadqiq qilingan belgilar boʻyicha tuz stressiga eng yuqori 

chidamlilikni namoyon etdi. Oʻrtacha MFV qiymati barcha namunalar orasida eng yuqori boʻlib, 0,84 

ni tashkil etdi. 

- G.darwinii turi yuqori tuz stressi sharoitlarida ayrim belgilar boʻyicha yaxshi natijalar 

koʻrsatgan boʻlsada, umumiy MFV qiymati 0,54 ni tashkil etdi, bu esa koʻrsatkichlarning oʻrtacha 

past ekanligini koʻrsatadi. 

- Ildiz va poya uzunligi, umumiy hoʻl vazn belgilariga tuz stressining taʼsiri oʻrganilganda, ssp. 

ruderale f.pisco shaklida ayrim belgilar boʻyicha muhim natijalarni koʻrsatdi. Bunda ildiz uzunligi 

STI qiymati (1,17) boshqa namunalar bilan solishtirganda baland boʻlib, MFV qiymati 0,67 ni tashkil 

etdi. 

- G.darwinii, f.parnat va f.brasiliense tur va shakllarida sulfatli shoʻrlanish (Na2SO4) taʼsirida 

oʻsimliklarning zararlanishi xlorli shoʻrlanishdan (NaCl) koʻra kuchliroq ekanligi qayd etildi. 

G.mustelinum turi bundan mustasno boʻlib, bu ikki eritma taʼsirida deyarli bir xil natijalarni koʻrsatdi. 

- G.mustelinum turi, barcha tahlil qilingan parametrlarda tuz stressiga nisbatan chidamliligida 

qoʻshimcha ustunlikka ega boʻlganligi aniqlanib, oʻsimlikdagi chidamlilik belgilarining eng yuqori 

MFV qiymatiga egaligini tasdiqladi. 

- Molekulyar filogenetik tahlillardan kelib chiqib, G.mustelinum va boshqa turlar orasidagi 

genetik masofalar aniqlangan boʻlib, bu turni evolyutsion jihatdan eng uzoq ekanligini koʻrsatdi. Bu 

ham oʻz navbatida mazkur turdagi chidamlilik sifatlarini kuchaytirilgan seleksiya uchun muhim 

koʻrsatkich vazifasini bajaradi. Yuqorida keltirilgan natijalar gʻoʻza turlarini tuz stressiga nisbatan 

chidamliligini baholash va seleksiya jarayonida foydalanish uchun asosiy koʻrsatkichlarni aniq 

belgilab berdi. 

DORIVOR MAVRAK NAVLARINING FOTOSINTETIK PIGMENTLAR UMUMIY 

MIQDORINING TOʻPLANISH DINAMIKASI 

X.A.Xabibullo Xoji, magistrant, Urganch davlat universiteti, Urganch 

L.A.Gandjaeva, Tabiiy fanlar boʻlimi boshligʻi, b.f.d., k.i.x., Xorazm Maʼmun akademiyasi, Xiva 

 

Annotatsiya. Ushbu maqolada Xorazm viloyatining oʻtloqli – allyuvial tuproqlarida Rossiya 

Federatsiyasi Butunrossiya dorivor va xushboʻy oʻsimliklar ilmiy tadqiqot instituti (VILAR) 

seleksiyasiga mansub boʻlgan dorivor mavrakning Dubravniy, Fioletoviy aromat va Kubanets 

navlarining fotosintetik pigmentlar umumiy miqdorining toʻplanish dinamikasini haqida maʼlumotlar 

berilgan. Tadqiqotlar Xorazm viloyatining Xiva tumani “Roʻzmat Madaminov” nomidagi fermerlar 

uyushmasi hududida joylashgan Xorazm Maʼmun akademiyasining eksperimental tajriba bazasi 

dalalarida amalga oshirildi. 2023-2024-yillarda oʻtkazilgan ilmiy tajribalar natijasida xulosa qilish 

mumkinki, dorivor mavrakning Dubravniy va Fioletoviy aromat navlari oʻrtacha shoʻrlangan tuproq 

va iqlim sharoitida yaxshi oʻsib rivojlanishi isbotlandi. 

Kalit soʻzlar: Dorivor oʻsimliklar, dorivor mavrak navlari, introduksiya, fotosintetik 

pigmentlar umumiy miqdorining toʻplanish dinamikasi 

Аннотация. В данной статье приводятся сведения о динамики накопления общего 

количества фотосинтетических пигментов сортов мелиссы лекарственной – Дубравний, 

Фиолетовий аромат ва Кубанец из селекции Всероссийского научно-исследовательского 

института лекарственных и ароматических растений Российской Федерации (ВИЛАР) на 

аллювиально- луговых почвах Хорезмской области. Исследования проводились на полях 

экспериментальной базы Хорезмской академии Маъмуна, расположенной на территории 

фермерского объединения имени «Рузмат Мадаминов», Хивинского района Хорезмской 

области. В результате научных исследований, проведенных в 2023-2024 годах, доказана 

возможность возделывание сортов мелиссы лекарственной – Дубравний и Фиолетовий 

аромат на среднезасоленных почвенно-климатических условиях Хорезмской области. 

Ключевые слова: Лекарственные растения, сорта мелиссы лекарственной, 

интродукция, динамика накопления общего количества фотосинтетических пигментов 

 


